TERMA RUJUKAN
ACARA DAN AKTIVITI DI WARISANKL.COM

1. PENGENALAN

Warisan KL ialah sebuah inisiatif strategik negara untuk meremajakan semula kawasan
bersejarah di Pusat Bandar Kuala Lumpur kepada sebuah daerah kreatif dan budaya yang
dinamik. Meliputi zon-zon utama termasuk kawasan sivik, warisan, dan komersial, inisiatif ini
bertujuan untuk merancakkan semula ibu kota negara sebagai sebuah bandar global yang
inklusif, saling terhubung, dan kebanggaan Malaysia, dipacu oleh keunikan tempat,
masyarakat dan budaya.

Bagi meningkatkan penyertaan dan meningkatkan jumlah pengunjung ke kawasan ini,
WarisanKL.com diwujudkan sebagai pusat sehenti digital untuk menawarkan maklumat
tentang lokasi menarik, acara semasa, dan aktiviti komuniti di sekitar daerah ini.

Terma rujukan ini menetapkan kriteria kelayakan, proses penyerahan serta syarat-syarat bagi
penyenaraian acara awam di platform ini. la bertujuan menyokong kalendar acara yang
berpelbagai dan berkualiti yang mencerminkan semangat objektif WarisanKL.com, disamping
memberi penganjur peluang publisiti menerusi saluran rasmi inisiatif ini.

2. KENAPA ACARA ANDA DISENARAIKAN DI WARISANKL.COM?

Dengan penyertaan acara anda, anda bukan sahaja menjadi sebahagian kepada gerakan
budaya bandar, malah juga dapat manfaat dari segi peluang promosi melalui kandungan
editorial Warisan KL, panduan terpilih, sorotan media sosial serta kempen awam. Sama ada
festival, bengkel, pameran, pasar, atau aktiviti seni awam — jika ia menyemarakkan suasana
kota, ia layak untuk disiarkan dalam WarisanKL.com.

3. ACARA KE WARISANKL.COM

WarisanKL.com mengalu-alukan penyertaan daripada penganjur serta orang awam untuk
mengemukakan acara, program, dan inisiatif komuniti untuk disenaraikan dalam platform ini.
Melalui usaha ini, platform ini bertujuan untuk:

e Mengumpul dan mempromosikan aktiviti awam yang menyokong matlamat Warisan
KL;

e Menyediakan ruang khusus bagi mengetengahkan acara berkualiti yang berlangsung
dalam atau berkaitan kawasan Warisan KL;

e Memperluaskan capaian inisiatif yang bersifat sivik, budaya, kreatif, warisan dan
komuniti melalui saluran digital;

e Menyokong usaha kolektif untuk memulihkan dan memuliakan kawasan bersejarah
Kuala Lumpur.



4. KRITERIA KELAYAKAN

Penyertaan dibuka kepada individu, kumpulan komuniti, institusi budaya, kolektif mahupun
organisasi. Acara atau aktiviti yang dikemukakan mesti memenuhi kertika

Berlangsung di dalam atau berkaitan secara langsung dengan kawasan Warisan KL;

Terbuka kepada orang awam (sama ada percuma, RSVP atau bertiket), tanpa had
jemputan, keahlian, atau kelayakan khas;

Mempunyai maklumat lengkap dan disahkan seperti tarikh, lokasi dan isi utama
program;

Bertujuan untuk penyertaan umum (bukan acara dalaman atau tertutup);

Mematuhi semua undang-undang, peraturan dan keperluan tempat termasuk permit
jika diperlukan;

Semua penyertaan mestilah selari dengan fokus Warisan KL yang berteraskan sivik,
budaya, kreatif, warisan, pendidikan atau berteraskan komuniti. Sebagai panduan,
program yang dicadangkan haruslah termasuk dalam satu atau lebih kategori berikut
(tetapi tidak terhad kepada):

Tekstil & Fesyen

Filem / Seni Media

Kraf

Seni Persembahan & Muzik
Alam Sekitar & Tindakan Iklim
Program Kanak-Kanak
Warisan & Budaya Makanan
Seni Visual

Reka Bentuk (Grafik, Produk, Dalaman)
Seni Bina & Urbanisme
Sastera & Penceritaan

Belia & Keusahawanan

Semua penyertaan tertakluk kepada semakan untuk kelayakan, kesesuaian, dan kelengkapan.
Penyenaraian di WarisanKL.com tidak bermaksud pengesahan rasmi oleh pihak platform.
Pihak WarisanKL.com berhak untuk menolak atau membuang mana-mana penyenaraian pada

bila-bila masa.

5. MAKLUMAT DIPERLUKAN UNTUK PENYERTAAN

Semua penyertaan harus dibuat melalui borang rasmi di www.warisankl.com dan hendaklah
mengandungi butiran berikut:

Nama Penganjur

Nama Program

Penerangan Program


https://www.warisankl.com/

e Tarikh Mula & Tamat Program

e Lokasi Program

» Kategori Program (seperti disenaraikan di atas)

e Jenis Kemasukan (Percuma, RSVP, atau Bertiket)

e Pautan URL program atau laman jualan tiket/promosi

Penyertaan yang tidak lengkap, mengelirukan atau tidak menepati syarat tidak akan
dipertimbangkan.

6. TEMPOH SEMAKAN DAN PENERBITAN

Semua penyertaan akan disemak dalam tempoh tujuh (7) hari bekerja. Sekiranya diluluskan,
acara dicadangakan akan disiarkan di WarisanKL.com.

7. PENARIKAN ATAU PEMBUANGAN PENYENARAIAN
WarisanKL.com berhak untuk:
e Menolak penyertaan tanpa keperluan memberikan justifikasi;

e Mengeluarkan penyenaraian pada bila-bila masa atas sebab salah maklumat,
pembatalan atau isu reputasi;

o Membatalkan penyenaraian sekiranya penganjur melanggar syarat atau menyimpang
daripada butiran asal yang dikemukakan.

8. KERAHSIAAN DAN KOMUNIKASI

Semua maklumat yang diterima akan dikendalikan dengan bersifat niat positif. Sebarang
butiran sulit tidak akan dikongsi kepada pihak ketiga tanpa keizinan penganjur, kecuali jika
diwajibkan oleh undang-undang. Segala komunikasi akan disalurkan melalui maklumat
hubungan yang diberikan dalam borang penyerahan.

9. PENAFIAN & TANGGUNGJAWAB

Penganjur bertanggungjawab sepenuhnya terhadap aspek perancangan, keselamatan dan
pelaksanaan acara masing-masing. WarisanKL.com dan para rakan kongsinya tidak akan
bertanggungjawab atas sebarang kerugian, kecederaan atau kerosakan yang timbul daripada
acara tersebut.

10. HUBUNGI KAMI



Untuk sebarang pertanyaan lanjut, sila hubungi:
‘@' info@warisankl.com
www.warisankl.com



http://www.warisankl.com/

